
SONDA, ILS 13 DA ZERCLADUR 2020

M En Russia & I'Emprima Guerra mun-
diala ida a fin anticipadamain cun la
Revoluziun d'october dal 1917. Limperi
zaristic, il davos reschim autocratic da
I'Europa, e vegni remplazza suenter ina
guerra civila tras ina republica da cus-
segls. Partind da la teoria da Lenin due-
va sa sviluppar en Russia 'emprim stadi
socialistic; suenter sia mort ha Stalin perd
transfurma quel en ina dictatura totalita-
ra. Dapi la mort da Stalin han ins bain
inizia in process da destalinisaziun, ma &
a medem temp intervegni cun la forza
_ cunter revoltas

/. en ils stadis
i/ s XY alliads (t.a. il
{ ’  111 w (1] 1953 a Berlin
: : ed il 1956 a
\ / Budapest). Ed
a lentschatta
dals onns 1960 han la construcziun dal
Mir da Berlin (1961) e la Crisa da Cuba
(1962) marca la culminaziun da la Guer-
ra fraida. Ils proxims decennis duevan es-
ser segnads d’ina politica da detensiun e
da mantegniment da la pussanza. E pervi
da la stagnaziun economica en il bloc da
lost ¢ la direcziun da I'Uniun sovietica
stada sfurzada il 1985 d’iniziar ina mida-
da dal curs: Il nov secretari general dal bi-
ro politic, Michail Gorbatschow, ha
instradd in program da refurma che steva
sut il motto da perestroica e glasnost. Il
1989 ¢ la finala cruda il Mir da Berlin ed
il 1991 & er 'Uniun sovietica sa schliada.
Chatta.ch preschenta — a basa dal «Lexi-
con d’istorgia per 'instrucziun en classas
da la maturitad bilingua» (2003) — in-
tgins chavazzins che tractan las differen-
tas fasas da svilup da I'Uniun sovietica.

Da las revoluziuns enfin Lenin
Duma da Uimperi: Represchentanza dal
pievel autorisada dal zar russ suenter la
revoluziun dal 1905 enfin la revoluziun
da loctober 1917. Ella n'aveva quasi
nagins dretgs politics.

Cussegls: Oriundamain concept per ina
furma da la democrazia, en la quala tut
ils abitants participeschan directamain a
lexecuziun ed a la controlla da la
pussanza. Il model da la democrazia dals
cussegls vegn chapi sco cuntermodel da
la democrazia represchentativa: ils cus-
segls uneschan en sasez la pussanza legis-
lativa, executiva e giudicativa; ils
cussegliers elegids én responsabels direc-
tamain visavi il pievel electoral, én obli-
gads da render quint a quel, e lur
reelecziun po da tut temp vegnir refusa-
da. Istoricamain sa furman ils cussegls
surtut en periodas transitoricas revoluziu-
naras, sco en Germania il 1918 u en las
revoluziuns russas dal 1905 e 1917. En
I'Uniun sovietica én ils cussegls sovietics
perd prest daventads instruments da
pussanza da la partida communistica.
Bolschevissem: E en il senn pli vast il me-
dem sco communissem. Il num deriva
da «bolschewiki» (ils maioritars), ils ade-
rents socialistics radicals da Lenin en
Russia ch’eran sa decidids il 1903 per Le-
nin e sia tactica revoluziunara. Tenor la
teoria da Lenin dovra ina partida revolu-
ziunara in’avantgarda che po far valair in
dretg da commando politic. Ils bolsche-
vists (e pli tard la partida communistica)
vesevan sasezs sco partida da cader, vul
dir sco organisaziun structurada severa-
main da surengiu che surpiglia en tut las
gruppas da la societad (sindicats, uniuns
da giuventetgna, da cultura etc.) funczi-
uns da cader per motivar las massas re-
spectivamain las educar al socialissem.
En I'Uniun sovietica ha cunzunt Stalin
restructura la partida, il stadi e la socie-
tad tenor quest princip da cader.

Partida da cader: Cunzunt partidas com-
munisticas che scoleschan ed elegian sis-
tematicamain lur funcziunaris per tut ils
secturs. Sco criteris per il cader valan fi-
daivladad ideologica, submissiun abso-
luta a la partida e qualificaziun pro-
fessiunala. Il cader furma lelita da la par-
tida. En ils stadis communistics vegnivan
tut ils caders impurtants manads en la
nomenclatura dal comité central e liads
d’ina vart stretgamain als manaders da la

Istorgia da I'Uniun sovietica

Parada dal prim da matg a Moscau il 1964.

partida e da l'autra vart separads da la
populaziun.

Imperialissem social: Noziun furmada da
Lenin per quellas parts da la democrazia
sociala europeica che sustegnevan du-
rant 'Emprima Guerra mundiala min-
tgamai 'atgna regenza naziunala ed eran
damai, tenor Lenin, sa mess da la vart
imperialistica.

Marxissem-leninissem: Svilup dal mar-
xissem a l'ideologia communistica im-
pegnativa tras Lenin e per part Stalin
suenter la Revoluziun d’october dal
1917. Las basas centralas dal marxis-
sem-leninissem én: stimaziun da I'im-
perialissem sco stadi suprem (e final) dal
chapitalissem, il bolschevissem, la dicta-
tura dal proletariat sco stadi revoluziu-
nar transitoric.

Comintern: Abreviaziun per «internaziu-
nala communistica». Allianza internaziu-
nala, surtut da partidas communisticas,
fundada il 1919 sin iniziativa da Lenin.
La finamira era ina revoluziun mundiala
ed il stabiliment d’ina dictatura dal pro-
letariat. Dapi il 1924 era la Comintern
suttamessa per gronda part als interess da
la politica exteriura sovietica e vegniva
dirigida da la Partida communistica da
I'Uniun sovietica. Dissolvi il 1943 a favur
da lallianza da 'Uniun sovietica cun las
pussanzas dal vest.

NEP: Abreviaziun per «Nowaja ekono-
mitscheskaja politica» («Nova politica
economica»). Perioda da 1921 fin circa
1928 da la politica economica ed inter-
na da I'Uniun sovietica cun metodas
orientadas plitost a ['economia dal
martga, per exempel commerzi intern
relativamain liber, investiziuns da cha-
pital exteriuras, commerzi e master-
gnanza en mauns privats. La finamira da

la NEP era da surmuntar la situaziun
economica catastrofala en I'Uniun so-
vietica suenter la guerra civila. Ella ha
effectud en general in augment econo-
mic considerabel, senza dentant acce-
lerar 'industrialisaziun dal pajais.

L'éra da Stalin (1922-1953)
Stalinissem: Noziun che designescha 'ur-
den statal e social ch’é sa furma sut la re-
genza da Stalin ils onns 1920 e 1930 en
I'Uniun sovietica. Sa basond sin I'apparat
centralistic dal stadi e da la partida, era
quel caracterisa d’oppressiun dictatorica,
terror e cult da persuna. Suenter il 1945 ¢
quest princip er vegni applitga sin ils sta-
dis da l'ost. Suenter la mort da Stalin il
1953 ha cumenza ina «destalinisaziun»
precauta, ma senza bandunar ils princips
fundamentals dal stalinissem. Tras la po-
litica da refurma iniziada dapi il 1985 da
Michail Gorbatschow, sut I'ensaina da
perestroica (transfurmaziun) e glasnost
(avertadad sociala), ¢ il stalinissem alura
vegni surmunta plaun a plaun.
Collectivisaziun: Transferiment dals meds
da producziun privats, cunzunt dal ter-
ren agricul, en possess communabel ed
administrd sco cooperativa, surtut en
I'Uniun sovietica suenter il 1927 (colco-
sas) ed en ils stadis dal bloc da 'ost suen-
ter il 1945, per exempel cooperativas
agriculas en la Republica democratica tu-
destga. Cuntrari a la socialisaziun na va la
proprietad betg en possess dal stadi.
Faschissem social: Pled da cumbat com-
munistic per inditgar la democrazia socia-
la. La democrazia sociala ed il faschissem
vegnivan damai considerads sco «frars
schumellins» ed ils socialdemocrats sco
«inimis principals» dals communists, ini-
mis ch’ins stueva cumbatter. La teoria dal

Michail Gorbatschow (a sanestra) ed il president american Ronald Reagan segnan contracts da discharmament (1987).

faschissem social ¢ vegnida sviluppada il
1924 da Grigorij J. Sinowjew e dogmati-
sadail 1928 da Stalin.

Sistem Stachanow: Program da concur-
renza pratitgd U'emprim en I'Uniun so-
vietica, pli tard er en auters stadis
communistics, il qual definiva la vita da
lavur cun prestaziuns d’accord ed aug-
ments da las normas. Il sistem va enavos
sin I'exempel dal lavurer A.G. Stacha-
now ch’aveva surmunta il 1935 ses duair
dalavur per 1300 pertschient.
Cominform: Abreviaziun per il biro d’in-
furmaziun da las partidas communisticas
e dals lavurers, funda il 1947 sin iniziati-
va da Stalin. Commembers eran la parti-
da communistica da 'Uniun sovietica e
las partidas communisticas da la Jugosla-
via (fin il 1948), Bulgaria, Pologna, Ru-
menia,  Ungaria, Tschecoslovachia,
Frantscha ed Italia. Schli il 1956 entai-
fer il process da la destalinisaziun.
Trotzkissem: Ina teoria marxistica che va
enavos sin Leo Trotzki (1879-1940), la
quala cuntegna l'idea d’ina revoluziun
permanenta, il mantegniment da l'inter-
naziunalissem dals lavurers e la critica da
la birocratisaziun stalinistica dal pajais. En
I'Uniun sovietica ed en auters stadis com-
munistics num pegiurativ per moviments
opposiziunals da la sanestra en general.
Revoluziun permanenta: Concept revo-
luziunar marxistic sviluppa da Leo
Trotzki, tenor il qual la revoluziun dals
lavurers sto sa sviluppar en in process
permanent ad ina societad socialistica
en direcziun d’ina revoluziun mundiala.
Trotzki era da I'idea che la revoluziun en
Russia saja periclitada, sch’ella na sa de-
rasia betg er sin ils stadis europeics ¢
nordamericans. Cun quest concept
sopponiva el a la teoria stalinistica che la

furmaziun d’ina societad socialistica sa
laschia accumplir en in singul pajais.

Tranter destalinisaziun

e novas confruntaziuns
Ténda da fier: Denominaziun politica
creada dal primminister britannic Win-
ston Churchill il 1945 che definescha
las mesiras prendidas da 'Uniun sovie-
tica per segirar ses domini visavi il vest
en la fasa iniziala da la Guerra fraida.
Democrazia populara: Atgna denomina-
ziun per la furma da stadi realisada suen-
ter la Segunda Guerra mundiala sut
l'influenza sovietica en ils pajais da 'Eu-
ropa Centrala e da I'Ost. Auter ch’en
I'Uniun sovietica devi en las democrazi-
as popularas bain pliras partidas; quellas
dastgavan dentant candidar be sin ina
glista unitara e stuevan sa suttametter al
commando da la partida communistica.
Facticamain existiva damai in stadi d’ina
partida; i na deva nagina separaziun da
las pussanzas e nagin’opposiziun.
Patg da Varsovia: Pact d’agid amical e mi-
litar dals pajais dal bloc da l'ost, concludi
il 1955 tranter 'Uniun sovietica, Polo-
gna, Tschecoslovachia, Ungaria, Rume-
nia, Bulgaria, Republica democratica
tudestga (dapi il 1956) ed Albania (fin il
1968). Davent dal 1958 devi a Moscau
in commando superiur uni. Il pact obli-
gava ils pajais communistics a I'agid mi-
litar vicendaivel. En realitad era il pact
primarmain in instrument da 'Uniun
sovietica per controllar 'Europa da'Ost.
Ductrina da Breschnew: Tesa formulada
il 1968 che signifitgescha la suveranitad
restrenschida dals stadis socialistics en
cas d’in privel per la «cuminanza socia-
listica». Ella vala sco emprova da Bre-
schnew da giustifitgar 'occupaziun dal
Patg da Varsovia e la politica d’interven-
ziun sovietica en la Tschecoslovachia.
Pat atomar: Inditgescha la situaziun
tranter ils Stadis Unids e 'Uniun sovie-
tica che sa bloccavan vicendaivlamain
sin tut ils plauns militars, perquai che ni
ina ni l'autra vart pudeva iniziar in'aczi-
un strategica senza excluder il privel
d’era destruir sasezza.

Gorbatschow e lafin

dala Guerrafraida
Glasnost: Dal russ «glasnyj» («public, avert
a la publicitad»). Devisa politica dal pro-
gram da refurma da Michail Gorbatschow
(secretari general da la Partida communi-
stica da 'Uniun sovietica 1985-1990) che
dueva propagar l'avertadad e la transpa-
renza sociala. La finamira era in’avertura
democratica dal pajais, surtut ina transpa-
renza dals process, per furmar la voluntad
en la partida ed en il stadi cun agid da las
medias. La transparenza dueva gidar ad
eliminar il birocratissem, la corrupziun ed
autras mancanzas.
Perestroica: Term russ per «restructura-
ziuny. Devisa politica dal program da
refurma da Gorbatschow che propagava
la restauraziun da la vita economica e
sociala. Las refurmas duevan sa drizzar
cunter la corrupziun ed il dischurden
economic, surtut en l'administraziun
economica e statala, ed avevan en mira
ina meglra effizienza e dapli responsab-
ladad individuala. Planisa era medema-
main, sper ina democratisaziun pli
ferma, d’introducir en 'economia ele-
ments dal’economia da martga.
Maisa radunda: Num per las discussiuns
fatgas en ils stadis dal bloc da Fost tranter
las regenzas e lopposiziun instituziunal-
main betg prevesida (sa radunavan en Po-
logna enturn ina maisa radunda); ed il
1989/90 en la Republica democratica tu-
destga ina sort parlament u cussegl com-
munal da cumpensaziun enfin las elecziuns
libras il mars respectivamain matg 1990.

